
materia universitaria, quen procederá ao seu nomea-
mento mediante orde da súa consellería.

Con data do 12 de decembro de 2005, o secretario
da Confederación de Empresarios de Galicia comu-
nica a proposta de designación de Valentín Carrera
González como representante da Confederación de
Empresarios de Galicia no Consello Social da Uni-
versidade de Santiago de Compostela.

Por todo iso,

DISPOÑO:

Artigo único.

Nomear a Valentín Carrera González vogal no Con-
sello Social da Universidade de Santiago de Com-
postela, como representante da Confederación de
Empresarios de Galicia, en substitución de Ricardo
Rúa Pintos.

Disposición derradeira

Esta orde entrará en vigor o mesmo día da súa
publicación no Diario Oficial de Galicia.

Santiago de Compostela, 20 de xaneiro de 2006.

Laura Sánchez Piñón
Conselleira de Educación e Ordenación Universitaria

III. OUTRAS DISPOSICIÓNS
CONSELLERÍA DE PRESIDENCIA,
ADMINISTRACIÓNS PÚBLICAS
E XUSTIZA

Corrección de erros.-Orde conxunta do 12
de decembro de 2005, da Vicepresidencia
da Igualdade e do Benestar, da Conse-
llería de Presidencia, Administracións
Públicas e Xustiza, da Consellería de
Educación e Ordenación Universitaria,
da Consellería de Innovación e Industria,
da Consellería de Sanidade e da Con-
sellería de Medio Ambiente e Desenvol-
vemento Sostible, pola que se conceden
os premios á innovación educativa sobre
os temas transversais.

Advertido un erro no texto da citada orde, publi-
cada no DOG nº 250, do 30 de decembro de 2005,
na páxina 20.556, convén publicar a seguinte
corrección:

No anexo, páxina 20.556, onde di: «Colexio Divino
Pastor, Vigo (Pontevedra)»; debe dicir: «Colexio
Divino Salvador, Vigo (Pontevedra)».

Resolución conxunta do 10 de xaneiro
de 2006, da Dirección Xeral de Orde-
nación e Innovación Educativa e do Ins-
tituto Enerxético de Galicia, pola que se
convocan premios á innovación educativa
sobre as enerxías renovables e o aforro
e a eficiencia enerxética en Galicia.

A Lei orgánica 10/2002, do 23 de decembro (BOE
do 24 de decembro), de calidade da educación, esta-
blece no seu artigo 1 os principios de calidade do
sistema educativo, entre os que se atopan o fomento
e promoción da investigación, a experimentación e
a innovación educativa; a capacidade de transmitir
valores que favorezan, entre outros, a liberdade per-
soal, a responsabilidade social, e a cohesión e mello-
ra das sociedades; e a flexibilidade, para adecuarse
aos cambios, necesidades e demandas da sociedade,
e ás diversas aptitudes, intereses, expectativas e per-
sonalidade do alumnado.

A captación da enerxía, a súa utilización e o impac-
to que esas actividades teñen sobre a calidade de
vida e no ambiente son aspectos formativos centrais
nas diferentes etapas educativas, e que son recollidos
como contidos nos correspondentes currículos da
educación primaria, da educación secundaria obri-
gatoria, do bacharelato e da formación profesional
específica. As normas que os establecen determinan
que os centros educativos deben desenvolver os
currículos, tanto nos seus proxectos curriculares
como nas programacións de aula das áreas, materias
ou módulos.

Entre as finalidades do Instituto Enerxético de
Galicia que formula a Lei 3/1999, do 11 de marzo,
no seu artigo 2º atópase o fomento do uso racional
da enerxía, potenciando o desenvolvemento das
enerxías renovables e a mellora do aforro e a efi-
ciencia enerxética. Por outra parte, no artigo 4º desa
lei sinálase, como unha das funcións do Instituto
Enerxético de Galicia, a de orientar aos usuarios
nos hábitos axeitados de consumo enerxético
mediante campañas e actuacións específicas. En tal
medida, é totalmente pertinente promover na comu-
nidade escolar, desde o sistema educativo, o desen-
volvemento e a adquisición de hábitos minimalistas
de consumo da enerxía, de actitudes positivas de
aforro enerxético e de valoración das repercusións
da implementación das enerxías renovables na nosa
comunidade autónoma.

Con esta resolución preténdese fomentar a inno-
vación na ensinanza dos contidos relacionados coas
temáticas antes citadas, co establecemento dunha
convocatoria de premios cos que dar recoñecemento
ás mellores prácticas desenvolvidas no seu ensino,
que se encadra no impulso de carácter xeral das
actividades de innovación educativa que leva a cabo
a Consellería de Educación e Ordenación Univer-
sitaria, como medio de promoción e actualización
profesional do profesorado, así como nas actuacións
establecidas no convenio entre esa consellería e o
Instituto Enerxético de Galicia, sobre a colaboración

educativa nas ensinanzas de formación profesional
e na difusión das enerxías renovables.

En consecuencia co anteriormente exposto, a
Dirección Xeral de Ordenación e Innovación Edu-
cativa e o Instituto Enerxético de Galicia

DISPOÑEMOS:

Artigo 1º.-Obxecto.

O obxecto desta resolución é a convocatoria de
catro premios á innovación e a experiencias edu-
cativas sobre «as enerxías renovables e o aforro e
a eficiencia enerxética en Galicia» e a aprobación
das súas bases de concesión. Os devantidos premios
serán concedidos en dúas modalidades diferencia-
das, dous premios para a etapa de educación pri-
maria e dous premios para a etapa de educación
secundaria.

Artigo 2º.-Temática.

Na concreción e no desenvolvemento dos contidos
curriculares das etapas e na realización das acti-
vidades de aula das áreas e materias deberán tratarse
temáticas sobre a enerxía nalgún dos seguintes
aspectos: -a enerxía, formas e mecanismos; -fluxos
e balances enerxéticos; -fontes enerxéticas primarias
e secundarias; -fontes de enerxías renovables; -ac-
tividades prácticas como experiencias de aula-la-
boratorio ou de aula-taller; -rendementos enerxéticos
na captación, na transformación e nos usos finais;
-visita e aproveitamento didáctico de instalacións
de enerxías renovables; -boas prácticas no consumo
de enerxía e actitudes e medidas prácticas de aforro
e de eficiencia enerxética.

Así mesmo, referiranse os aspectos máis impor-
tantes das actividades desenvolvidas co alumnado
na realización dos traballos, das actividades e das
experiencias no centro educativo e das saídas e visi-
tas ao contorno, segundo sexa o caso.

Artigo 3º.-Dotación.

* Modalidade de educación primaria:

1. Os dous premios estarán compostos por mate-
riais didácticos como dotación inventariable para
o centro educativo, e terán dúas categorías segundo
se detallan:

-1º premio. Dotación: material didáctico relacio-
nado coas enerxías renovables, cun valor estimado
de ata 10.000 A.

-2º premio. Dotación: material didáctico relacio-
nado coas enerxías renovables, cun valor estimado
de ata 5.000 A.

* Modalidade de educación secundaria:

2. Os dous premios estarán compostos por mate-
riais didácticos como dotación inventariable para
o centro educativo, e terán dúas categorías segundo
se detallan:

-1º premio. Dotación: aula-laboratorio de enerxías
renovables, que incluirá un equipamento de paneis

solares fotovoltaicos, captadores solares térmicos,
aeroxerador eólico e turbina hidráulica, cun valor
estimado de ata 15.000 A.

-2º premio. Dotación: aula-laboratorio de enerxías
renovables que incluirá un equipamento de paneis
solares fotovoltaicos e captadores solares térmicos,
cun valor estimado de ata 7.500 A.

O Instituto Enerxético de Galicia farase cargo da ache-
ga económica necesaria para as dotacións deses materiais
aos centros premiados, en función da aplicación orza-
mentaria co seguinte código 01.01.03.21801. A reali-
zación das adecuacións de infraestrutura pertinentes para
a instalación deses materiais corresponderá á Consellería
de Educación e Ordenación Universitaria.

3. Se algún concursante fose adxudicatario destes
premios nalgunha das convocatoria anteriores e, con
posterioridade, fora acredor a resultar de novo pre-
miado, a dotación do último premio consistirá noutro
material diferente, e polo mesmo valor, ao que figura
nos anteriores parágrafos 1 e 2, pero sempre rela-
cionado coas enerxías renovables ou o aforro e a
eficiencia enerxética.

4. Así mesmo, poderase conceder un accésit por
cada unha das modalidades das etapas educativas,
como mención honorífica sen dotación económica
se, a xuízo do xurado, a calidade dalgún dos traballos
presentados e non premiados o permite.

5. Existirá a obriga de reintegro total ou parcial
do premio percibido no suposto do incumprimento
de calquera das condicións establecidas para a súa
concesión.

Artigo 4º.-Características dos materiais.

1. Os materiais presentados versarán sobre tra-
tamentos innovadores e actividades no ensino dos
contidos curriculares sobre o ámbito temático da
enerxía nas etapas de educación primaria, de edu-
cación secundaria obrigatoria, de bacharelato e dos
ciclos de graos medio e superior de formación
profesional.

Os devanditos materiais poderán ser de diversa
natureza, tanto na modalidade de educación primaria
como secundaria. Na modalidade de educación pri-
maria poderá presentarse unha publicación propia
con texto e ilustracións, unha redacción, unha
maqueta, un cartel obra gráfica de dimensións míni-
mas dun A-3, serie fotográfica en soporte dixital,
etc.

Pola súa banda, na modalidade de educación
secundaria poderá presentarse un traballo de carác-
ter tecnolóxico, unha unidade didáctica, un com-
pendio de experiencias de laboratorio sobre enerxía,
unha presentación informática, un programa infor-
mático, unha presentación en vídeo cámara ou cur-
tametraxe en formato dixital nun CD ou nun DVD,
unha serie fotográfica en soporte dixital, un com-
pendio de páxinas de hipertexto, etc.

2. Os traballos de publicación deberán presentarse
impresos en papel, incluíndo ademais unha versión
en soporte informático (disquete 3.5” ou CD-ROM)
para PC-compatible, en formato de OpenOffice, Abi-
word, Microsoft Word, Corel WordPerfect ou en for-
mato RTF, ou en soporte autoexecutable no caso
de aplicacións informáticas, que estarán realizadas
con tecnoloxía que permita a súa visualización nunha
ventá propia ou nun navegador estándar e incluirán
todos os arquivos necesarios para a súa resolución
íntegra fóra de liña.

3. Os traballos gráficos (carteis) e as maquetas
irán acompañados dun breve folleto-informe expli-
cativo impreso en papel, incluíndo ademais unha
versión en soporte informático (disquete 3.5” ou
CD-ROM) para PC-compatible, en formato de Ope-
nOffice, Abiword, Microsoft Word, Corel WordPer-
fect ou en formato RTF.

4. A serie fotográfica e os vídeos estarán en formato
dixital e irán acompañados dun breve folleto-informe
explicativo impreso en papel, incluíndo ademais
unha versión en soporte informático (disquete 3.5”
ou CD-ROM) para PC-compatible, en formato de
OpenOffice, Abiword, Microsoft Word, Corel Word-
Perfect ou en formato RTF.

5. As aplicacións informáticas e presentacións por-
tables que sexan de uso en liña executaranse a partir
dunha páxina denominada index.htm que servirá de
inicio das mesmas. Nas ligazóns non deberán empre-
garse letras maiúsculas, acentos, espazos en branco
nin outros carácteres especiais nos nomes de ningún
dos arquivos (ou carpetas) incluídos nas aplicacións,
sexan páxinas html, imaxes ou de calquera outro
tipo.

Artigo 5º.-Requisitos das solicitudes.

1. Poderán participar nesta convocatoria, a título
individual ou en grupo, e en representación do centro
público dependente da Consellería de Educación e
Ordenación Universitaria no que estean destinados,
os profesores que estean en activo e impartan ensi-
nanza na educación primaria, na educación secun-
daria obrigatoria, no bacharelato ou na formación
profesional específica.

2. Os traballos que concorran deberán ser orixi-
nais, inéditos (ou polo menos non comercializados)
e non premiados nin cunha bolsa recibida anterior-
mente, nin sufragados pola Xunta de Galicia ao abei-
ro doutros programas e ser coherentes coa normativa
establecida pola Xunta de Galicia.

3. Os concursantes deberán presentar o traballo
por triplicado (agás aqueles materiais que sexan de
reprodución difícil con medios domésticos) no rexis-
tro da Consellería de Educación e Ordenación Uni-
versitaria, a través das distintas delegacións pro-
vinciais ou polas canles establecidas na Lei 30/1992,
do 26 de novembro, de réxime xurídico das admi-
nistracións públicas e do procedemento administra-
tivo común. No caso de proceder ao envío certificado
por correo, a instancia que debe acompañar o traballo

estará datada e cuñada polo funcionario de correos
antes de ser certificada.

4. O traballo e todos os materiais xuntos deberán
estar claramente e visiblemente etiquetados e rela-
cionados nunha lista, xunto dos correspondentes
manuais que incluirán os seguintes apartados:

a) Requirimentos de hardware e software e pro-
cedemento de execución da aplicación.

b) Guía do profesor, con exposición dos obxectivos
educativos que se pretenden, indicación das acti-
vidades que se propoñen e dos aspectos curriculares
nos que se incide.

c) Guía detallada da utilización da aplicación polo
alumnado.

d) Descrición, se procede, doutros materiais com-
plementarios (escritos, gráficos, audiovisuais, etcé-
tera).

e) Os manuais presentaranse en papel e en formato
electrónico para PC-compatible, de OpenOffice,
Abiword, Microsoft Word, Corel WordPerfect ou en
formato RTF.

f) No caso das aplicacións informáticas, estas pre-
sentaranse en CD-ROM ou DVD claramente etique-
tados e numerados, de ser o caso.

5. Todos os traballos deberán ir acompañados da
seguinte documentación:

a) Instancia dirixida á directora xeral de Orde-
nación e Innovación Educativa, asinada polo autor
ou, se é o caso, polo coordinador responsable do
grupo de traballo, segundo o modelo de formulario
adxunto nesta resolución. Nel deberá constar con
claridade un enderezo de correo electrónico para
as comunicacións pertinentes.

b) Certificación do director do centro educativo,
acreditativa de que o autor ou cada membro do grupo
de traballo, que deberá relacionarse xunto cos seus
DNI e NRP correspondentes, presta os seus servizos
como persoal docente no devandito centro ou de que
estivo destinado neste durante a realización da
experiencia.

c) Memoria impresa descritiva da experiencia edu-
cativa, dunha extensión máxima de 20 folios (escrita
en fonte tipo courier de 12 puntos e con espazado
de 1,5 e sen comprimir os carácteres), que se axus-
tará ao seguinte esquema e puntos: 1º)-Datos de
identificación [1º-1)-Título, 1º-2)-Ámbito de apli-
cación do traballo: centro, rúa, localidade e pro-
vincia, 1º-3)-Delimitación do campo de traballo:
ciclos, cursos e áreas segundo proceda, 1º-4)Autor/a
ou coordinador/a do traballo, 1º-5)-Datos persoais
e profesionais do profesorado que intervén no tra-
ballo] e 2º) -Deseño e desenvolvemento da expe-
riencia [2º-1)-Xustificación, 2º-2)-Finalidades e
obxectivos, 2º-3)-Características do alumnado des-
tinatario, 2º-4)-Contidos conceptuais, procedemen-
tais e actitudinais, 2º-5)-Metodoloxía seguida. Acti-
vidades realizadas e accións previstas, 2º-6)-Ava-
liación do proxecto. Resultados acadados e inciden-

cia na práctica docente, 2º-7)-No caso de partici-
pación de varios centros: mecanismos establecidos
para a coordinación, intercambio de información e
avaliación conxunta, segundo proceda].

d) Resumo da experiencia nun máximo de dous
folios a dobre espazo.

e) Anexos de descrición dos traballos ou activi-
dades realizados polos alumnos durante a experien-
cia, se procede.

f) Declaración xurada ou promesa de estar en pose-
sión dos dereitos de publicación, distribución e uso
da totalidade da experiencia, materiais ou produtos
presentados, de que son inéditos ou, polo menos,
non foron comercializados, e de que non foron pre-
miados nin recibiron ningunha bolsa anteriormente,
nin sufragados pola Xunta de Galicia ao abeiro dou-
tros programas.

g) Declaración expresa no sentido de manifestar
se o concursante que solicita acollerse a esta liña
de premios foi premiado ou recibiu algunha bolsa
ao abeiro dalgunha outra convocatoria anterior.

6. No caso de que os autores non dispoñan da
plena titularidade dos dereitos do traballo presen-
tado, terán que achegar un escrito asinado polos
seus posuidores aceptando as bases deste concurso.
O feito de que un produto necesite facer uso para
o seu funcionamento de software propietario-comer-
cial e/ou os seus dereitos para a súa libre distri-
bución, e non poidan ser cedidos polo concursante,
será motivo suficiente para a súa exclusión do
concurso.

Artigo 6º.-Prazo de presentación.

O prazo de presentación dos traballos será dun
intervalo dun mes, que comezará ao quinto mes e
finalizará ao sexto mes, todos os prazos sempre con-
tados a partir do día seguinte da publicación desta
convocatoria no Diario Oficial de Galicia.

Artigo 7º.-Composición e funcións do xurado.

1. Os traballos que concursen e se axusten á esta
convocatoria serán examinados e valorados por un
xurado composto polos seguintes membros:

Presidencia conxunta: a directora xeral de Orde-
nación e Innovación Educativa e o director do Ins-
tituto Enerxético de Galicia, ou persoas nas que
deleguen.

Vogais:

-A subdirectora xeral de Ordenación e Innovación
Educativa.

-O xefe de Área de Enerxías Renovables.

-A xefa do Servizo de Ordenación e Innovación
Educativa.

Secretario: o asesor especialista de física e quí-
mica, funcionario do Servizo de Formación do Pro-
fesorado, que actuará con voz pero sen voto.

2. O xurado, se é do caso, poderá contar co ase-
soramento de outros especialistas.

3. Os premios poderán ser declarados desertos ou
determinarse a súa acumulación ou compartición
dentro de cada tema, así como a redistribución de
traballos entre temas da convocatoria se as súas
características así o permiten.

Artigo 8º.-Criterios de valoración.

O xurado seleccionará os traballos tendo en conta
os seguintes criterios:

1. Con carácter xeral:

a) A coherencia cos currículos establecidos pola
Xunta de Galicia.

b) A calidade e rigor científico, orixinalidade, con-
creción dos obxectivos formulados e coherencia
interna. Así mesmo, valorarase a calidade do deseño
e presentación gráfica.

c) O carácter innovador, tanto pola creatividade
e orixinalidade do deseño pedagóxico como pola
metodoloxía e recursos implicados.

d) A transmisibilidade e capacidade de ser difun-
dido, con atención especial ás posibilidades de dis-
tribución a través de medios electrónicos, a faci-
lidade de emprego, realismo e versatilidade para
a súa utilización en centros educativos estándares.

e) O maior grao de experimentación co alumnado.

f) Que fomenten no alumnado a adquisición de
habilidades, procedementos e, sobre todo, actitudes
e valores relacionados coa temática da convocatoria.

g) Que permitan a gradación da aprendizaxe en
diferentes niveis e que as propostas pedagóxicas
ofrezan distintos niveis de aprendizaxe.

h) Que estean dirixidos a alumnado con dificul-
tades de aprendizaxe ou integración escolar.

i) Que contemplen un plan de avaliación axeitado
para a comprobación da consecución dos obxectivos.

j) A maior participación dun sector significativo
do claustro de profesores.

k) Os niveis educativos e tipo de ensinanzas aos
que van dirixidos.

2. Con carácter específico:

a) Coherencia ambiental e fomento da ética
ambiental respecto do equilibrio ecolóxico e a cali-
dade de vida.

b) Rendibilidade social e continuidade da expe-
riencia.

c) O uso racional da enerxía e minimización do
consumo enerxético.

d) A adopción de medidas de aforro e da eficiencia
enerxética.

e) A valoración das fontes renovables de enerxía.

3. Avaliarase moi especialmente, nos traballos pre-
sentados, a aplicabilidade dos seus resultados e das
súas conclusión aos ámbitos domésticos, comuni-
tarios e industriais; así como, a rendibilidade social
e a continuidade da experiencia escolar.

Artigo 9º.-Resolución.

Por proposta do xurado, a directora xeral de Orde-
nación e Innovación Educativa e o director do Ins-
tituto Enerxético de Galicia procederán á resolución
destes premios nun prazo máximo de nove meses,
contados a partir do día seguinte da publicación
da convocatoria no Diario Oficial de Galicia; enten-
déndose desestimadas as solicitudes no caso de non
resolverse neste prazo.

Contra esta resolución de concesión de premios
os interesados poderán interpor recurso de alzada
perante os conselleiros de Educación e Ordenación
Universitaria e de Innovación e Industria, no prazo
dun mes, contado a partir do día seguinte ao da
súa publicación no Diario Oficial de Galicia, segun-
do o disposto nos artigos 114 e 115 da Lei 30/1992,
modificada pola Lei 4/1999, do 13 de xaneiro, de
réxime xurídico das administracións públicas e do
procedemento administrativo común.

Artigo 10º.-Certificación.

A administración educativa recoñecerá as activi-
dades de innovación realizadas nos traballos pre-
miados ou con mención de accésit coa consideración
de actividades de formación permanente do profe-
sorado, mediante expedición de certificados per-
soais, ao abeiro do punto 2 do artigo 25 da Orde
do 3 de setembro de 2001, pola que se regula a
convocatoria, recoñecemento, certificación e rexistro
das actividades de formación permanente do pro-
fesorado e se establecen as equivalencias das acti-
vidades de investigación e das titulacións (DOG do
10 de setembro). Así, terase en conta para cada
traballo a equivalencia de 50 horas que, no caso
de autorías colectivas serán distribuídas entre os
participantes segundo as porcentaxes iguais ou supe-
riores ao 10% declaradas na solicitude, cunha cer-
tificación individual non inferior a 10 horas.

Artigo 11º.-Publicación.

1. A presentación a esta convocatoria implicará
a cesión a favor dos organismos convocantes dos
dereitos de edición dos traballos premiados ou con
accésit por un período de dous anos desde a publi-
cación da resolución da convocatoria, así como a
renuncia aos dereitos de propiedade intelectual
correspondentes a unha primeira edición.

2. No caso de que, neste período, os autores deci-
disen publicar os traballos premiados ou con accésit
por outras vías, deberán solicitar o permiso corres-
pondente ás consellerías de Educación e Ordenación
Universitaria e de Innovación e Industria. De ser
a resposta positiva, na publicación deberá constar
expresamente o premio ou accésit de que foi obxecto.

3. Igualmente, a concorrencia durante ese período
destes traballos a outros premios convocados por
outras administracións ou entes públicos ou privados
deberá contar coa autorización das consellerías de
Educación e Ordenación Universitaria e de Inno-
vación e Industria. Unha vez rematado este período

non haberá incompatibilidade para concorrer a
outras convocatorias, agás as realizadas por estas
consellerías.

4. As autoras ou os autores dos traballos premiados
ou con accésit quedan comprometidos a autorizar
as modificacións precisas nos documentos finais e
subministrar os arquivos de código fonte necesarios
para que poidan ser publicados total ou parcialmente
no formato máis adecuado.

5. Os restantes traballos, non premiados nin con
accésit, non estarán sometidos ás obrigas anteriores.
En particular, poderán concorrer a outras convo-
catorias realizadas pola Xunta de Galicia ou calquera
outra Administración ou ente público ou privado.

Artigo 12º.-Retirada da documentación.

Os interesados ou os seus representantes legais
poderán retirar a documentación dos traballos non
premiados, na Dirección Xeral de Ordenación e
Innovación Educativa, no prazo de catro meses a
partir da publicación da resolución desta convoca-
toria no Diario Oficial de Galicia. Transcorrido ese
prazo, procederase á súa destrución.

Artigo 13º

Os premiados terán a obriga de facilitar toda a
información que lles sexa requirida pola Interven-
ción Xeral da Comunidade Autónoma, polo Tribunal
de Contas e polo Consello de Contas, no exercicio
das súas funcións de fiscalización e control do des-
tino dos premios.

Artigo 14º

Toda alteración das condicións tidas en conta para
a concesión dos premios e, en todo caso, a obtención
concorrente doutros premios outorgados por outras
administracións ou entes públicos ou privados, pode-
rían dar lugar a modificacións da resolución de
concesións.

Artigo 15º.-Recurso.

Contra esta resolución de convocatoria dos premios
poderase interpoñer recurso de alzada perante os
conselleiros de Educación e Ordenación Universi-
taria e de Innovación e Industria, no prazo dun mes,
contado a partir do día seguinte ao da súa publicación
no Diario Oficial de Galicia, segundo o disposto nos
artigos 114 e 115 da Lei 30/1992, modificada pola
Lei 4/1999, do 13 de xaneiro, de réxime xurídico
das administracións públicas e do procedemento
administrativo común.

Disposición derradeira

Única.-Esta resolución entrará en vigor a partir
do día seguinte ao da súa publicación.

Santiago de Compostela, 10 de xaneiro de 2006.

Xoán Ramón Doldán García María José Pérez Mariño
Director do Instituto Directora xeral de Ordenación

Enerxético de Galicia e Innovación Educativa

CONSELLERÍA DE POLÍTICA
TERRITORIAL, OBRAS PÚBLICAS
E TRANSPORTES

Orde do 13 de xaneiro de 2006 pola que
se lle outorga a aprobación definitiva á
modificación puntual da unidade de actua-
ción 47 das normas subsidiarias de pla-
neamento municipal de Arteixo (A Coruña).

O Concello de Arteixo, provincia da Coruña, ao
abeiro da Lei 9/2002, do 30 de decembro, de orde-
nación urbanística e protección do medio rural de
Galicia, promove a modificación das normas sub-
sidiarias de planeamento municipal que ten por
obxecto excluír da unidade de actuación UA-47 unha
parcela de 400 m2 de superficie bruta, estremeira
coa travesía de Arteixo, atribuíndolle a cualificación
de solo urbano residencial de tipoloxía aberta cate-
goría 1 (URTA-1). Como consecuencia, modifícase
a superficie da unidade de actuación de 7.100 m2

a 6.700 m2

A razón que xustifica esta modificación é darlle
cumprimento á sentenza do 22 de xullo de 1999,
ditada polo Tribunal Superior de Xustiza de Galicia
no recurso contencioso-administrativo número
02/005147/1996, que na súa parte dispositiva decla-
ra que as normas subsidiarias deberán ser modi-
ficadas para os efectos de excluír a parcela da parte
demandante da unidade de actuación UA-47 e pro-
ceder á súa clasificación e cualificación como solo
urbano rexido pola ordenanza URTA-1.

O proxecto de modificación do planeamento foi
aprobado inicialmente polo Pleno municipal o 22
de febreiro de 2001, sometido a información pública,
aprobado provisionalmente o 9 de febreiro de 2005
e remitido á consellería para a súa aprobación
definitiva.

En virtude do establecido no artigo 85.5º da Lei
9/2002, o Servizo Provincial de Urbanismo e Ins-
pección Territorial requiriu a emenda das deficien-
cias observadas e a necesidade de volver tramitar
o expediente de conformidade coa Lei 9/2002, en
particular, en canto aos requisitos da información
pública.

O Pleno do Concello, en sesión do 26 de maio
de 2005, acordou retrotraer o expediente e sometelo
de novo a información pública sen que fosen pre-
sentadas alegacións, segundo consta na certificación
municipal. O Pleno da Corporación, en sesión do
28 de xullo de 2005, acordou aprobar provisional-
mente o proxecto de modificación e remitilo a esta
consellería para a súa aprobación definitiva.

A Dirección Xeral de Urbanismo, o 13 de xaneiro
de 2006, emite informe favorable á aprobación
definitiva.

Na súa virtude, de conformidade co disposto na
letra a) do número 5º do artigo 85, en relación co
número 1º do artigo 89, da Lei 9/2002, do 30 de
decembro, de ordenación urbanística e protección
do medio rural de Galicia,

DISPOÑO:
Aprobar definitivamente a modificación das nor-

mas subsidiarias de planeamento municipal de

Arteixo, no ámbito da unidade de actuación 47, nos
termos en que foi aprobado provisionalmente polo
Pleno da Corporación municipal o 28 de xullo de
2005.

Ordenar a publicación desta orde no Diario Oficial
de Galicia de acordo co disposto no artigo 92.2º
da Lei 9/2002, de 30 de decembro.

Contra esta orde cabe interpoñer recurso conten-
cioso-administrativo ante a sala correspondente do
Tribunal Superior de Xustiza de Galicia, no prazo
de dous meses, que se contarán desde o día seguinte
ao da súa publicación, segundo dispoñen os artigos
10 e 46 da Lei 29/1998, do 13 de xuño, reguladora
da xurisdición contencioso-administrativa.

Santiago de Compostela, 13 de xaneiro de 2006.

María José Caride Estévez
Conselleira de Política Territorial, Obras Públicas

e Transportes

Orde do 16 de xaneiro de 2006 pola que
se lle outorga a aprobación definitiva á
modificación puntual número 9 do Plan
Xeral de Ordenación Municipal do con-
cello de Carballo (A Coruña) para modi-
ficación das aliñacións na confluencia
das rúas Ponte da Pedra e Muíño.
(Expediente AC-05/036 AD).

O Concello de Carballo, provincia da Coruña, ao
abeiro da Lei 9/2002, do 30 de decembro, de orde-
nación urbanística e protección do medio rural de
Galicia, solicita a aprobación definitiva do proxecto
de modificación puntual nº 9 do Plan Xeral de Orde-
nación Municipal, para a modificación das aliña-
cións na confluencia das rúas Ponte da Pedra e
Muíño.

O planeamento urbanístico vixente no municipio
de Carballo é o Plan Xeral de Ordenación Municipal,
que foi aprobado definitivamente polo concello o
20 de maio de 2003.

O proxecto de modificación do planeamento foi
aprobado inicialmente polo Pleno municipal o
7-4-2005, sometido a información pública polo prazo
dun mes mediante anuncios publicados no Diario
Oficial de Galicia, do 24 de xuño, e nos xornais
El Ideal Gallego, do 18 de xuño, e La Voz de Galicia,
do 21 de xuño, sen que fosen presentadas alegacións.

O Pleno da Corporación, en sesión do 26 de setem-
bro de 2005, acordou aprobar provisionalmente o
proxecto de modificación, remitíndoo a esta con-
sellería para a súa aprobación definitiva.

A Dirección Xeral de Urbanismo, o 16-1-2006,
emite informe favorable á modificación ao considerar
xustificadas, conforme o disposto no artigo 94.1º da
Lei 9/2002, as razóns de interese público en que
se fundamenta: a ampliación da rede viaria pública
coa conseguinte mellora da circulación e, así mesmo,
porque da análise dos aspectos sinalados no arti-


